ԱՄՓՈՓԱԹԵՐԹ
 «ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ԴԵԿՏԵՄԲԵՐԻ 5-Ի  № 1936-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ 

	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ էկոնոմիկայի նախարարություն 


	Ներկայացված փաթեթի վերաբերյալ առարկություններ և առաջարկություններ չունի:
	-
	-

	ՀՀ ֆինանսների նախարարություն
	Ներկայացված փաթեթի վերաբերյալ առարկություններ և առաջարկություններ չունի:
	
	

	ՀՀ առողջապահության նախարարություն
	

	
	Նախագծի 1-ին կետով նախատեսվում է ուժը կորցրած ճանաչել թիվ 2 հավելվածի պարզաբանման «Հիվանդանոցներ» բաժնի 24-րդ պարբերությունը, որի համաձայն՝ «Բժշկական հիմնական սարքավորումների առավելագույն ժամկետը, որը չի կարող պակաս լինել արտադրող կազմակերպության կողմից տրված երաշխիքային ժամկետից, սահմանում է առողջապահության ոլորտի պետական լիազոր մարմինը»:

Միաժամանակ նախատեսվում է ուժը կորցրած ճանաչել Հայաստանի Հանրապետության առողջապահության նախարարի 2012 թվականի մարտի 28-ի N 06-Ն հրամանը, որով նախատեսվում են բժշկական հիմնական սարքավորումների շահագործման առավելագույն ժամկետները:

Վերոնշյալ 2 նախագծերի կապակցությամբ հարկ է նշել, որ բժշկական հիմնական սարքավորումների շահագործման առավելագույն ժամկետ սահմանելը նպատակ ունի պաշտպանել հանրային առողջությունն ու անվտանգությունը՝ նախատեսելով այն հիմնական ժամկետը, որից հետո տվյալ բժշկական սարքավորումն այլևս պիտանի չի լինի օգտագործման՝ նկատի ունենալով մարդու կյանքին և առողջությանը սպառնացող վտանգը, ինչպես նաև հաշվի առնելով պատշաճ որակի բժշկական օգնություն և սպասարկում իրականացնելու անհրաժեշտությունը:

Ընդ որում՝ անգամ եթե տվյալ բժշկական սարքավորումը տեխնիկական տեսանկյունից աշխատի, վերջինս կարող է որոշակիորեն սպառնալ անձի  առողջությանը, ինչը նկատի ունենալով էլ սահմանվել են շահագործման առավելագույն ժամկետները:

Հաշվի առնելով վերոշարարդրյալը՝ 2 նախագծերի ընդունումն անընդունելի է, ինչի կապակցությամբ առաջարկվում է հանել լիցենզավորման նախագծերի ընդհանուր փաթեթից:
	Չի ընդունվել, քանի որ սարքավորումների տեխնիկական անձնագրերով արդեն իսկ նախատեսված են դրանց օգտագործման առավելագույն ժամկետները, այսինքն, այն ժամկետները, որոնց ավարտից հետո տվյալ սարքավորման շահագործումը կարող է վնաս պատճառել մարդու կյանքին ու առողջությանը և նույնը անհարկի կրկնել գերատեսչական իրավական ակտով անընդունելի է:
	-

	ՀՀ արդարադատության նախարարություն
	

	
	1/ նախագծի նախաբանում անհրաժեշտ է հղում կատարել այն հիմնական իրավական ակտին, որով ՀՀ կառավարությունը լիազորվել է ընդունելու 2002 թվականի դեկտեմբերի 5-ի N 1936-Ն որոշումը, մասնավորապես՝ խոսքը վերաբերում է «Լիցենզավորման մասին» ՀՀ օրենքին 12-րդ, 13-րդ և 15-րդ հոդվածներին, ինչպես նաև «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասին, քանի որ նախագիծը նպատակ է հետապնդում փոփոխելու ՀՀ կառավարության հիշյալ որոշմամբ կարգավորված իրավահարաբերությունների առանձնահատկությունները:
	Ընդունվել է:
	Նախաբանում հղում է կատարվել «Լիցենզավորման մասին» ՀՀ օրենքին 12-րդ, 13-րդ և 15-րդ հոդվածներին, ինչպես նաև «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասին:

	
	2/ Նախագծի կետերի համարակալման հաջորդականությունն անհրաժեշտ է ճիշտ նշել:
	Ընդունվել է: 
	Կետերի հաջորդականությունը շտկվել է:

	
	Նախագիծն անհրաժեշտ է համապատասխանեցնել սույն եզրակացության 7-րդ կետին:
	Ընդունվել է: 
	Համապատասխանեցվել է:


